[bookmark: _GoBack]     У адпаведнасці з пунктам 5 Палажэння аб  парадку рэгістрацыі актаў грамадзянскага стану і выдачы дакументаў (або) справак органамі, якія рэгіструюць акты грамадзянскага стану, зацверджаным, пастановай  Савета Міністраў  Рэспублікі Беларусь  06.11.2025 г. № 610   звесткі і (або) дакументы, неабходныя для рэгістрацыі актаў грамадзянскага стану, унясення змяненняў, дапаўненняў, выпраўленняў, аднаўлення і анулявання запісаў актаў грамадзянскага стану, выдачы паўторных пасведчанняў аб рэгістрацыі актаў грамадзянскага стану, выдачы дакументаў і (або) даведак, якія не прадугледжаны ў пунктах 5.1–5.14 главы Пераліку адміністрацыйных працэдур, якія ажыццяўляюцца дзяржаўнымі органамі і  іншымі арганізацыямі па заявах грамадзян, зацверджаным Указам Прэзідэнта Рэспублікі Беларусь 26.04.2010 г. № 200, орган загса запрошвае самастойна:
     копіі запісаў актаў грамадзянскага стану, учыненых органамі загса Рэспублікі Беларусь, і (або) копіі запісаў актаў грамадзянскага стану, учыненых кампетэнтнымі органамі замежных дзяржаў пры наяўнасці міжнародных дагавораў Рэспублікі Беларусь;
     дакумент аб адсутнасці зарэгістраванага шлюбу з другой асобай у дачыненні замежных грамадзян і асоб без грамадзянства, якім дадзены статус бежанца, дадатковая абарона або сховішча ў Рэспубліцы Беларусь, – з падраздзяленняў па грамадзянстве і міграцыі галоўнага ўпраўлення ўнутраных спраў Мінскага гарадскога выканаўчага камітэта, упраўленняў унутраных спраў абласных выканаўчых камітэтаў;
     паведамленне Камітэта дзяржаўнай бяспекі ў выпадку рэгістрацыі смерці асоб, рэпрэсіраваных па рашэннях несудовых і судовых органаў, – з Камітэта дзяржаўнай бяспекі;
     звесткі аб памерлай асобе (персанальныя даныя) у выпадку адсутнасці дакумента, які сведчыць асобу грамадзяніна Рэспублікі Беларусь, а таксама замежнага грамадзяніна або асобы без грамадзянства, якая пастаянна пражывае ў Рэспубліцы Беларусь, – з дзяржаўнай інфармацыйнай сістэмы «Рэгістр насельніцтва» (далей - рэгістр насельніцтва, за выключэннем рэгістрацыі смерці загранустановамі;
     іншыя звесткі і (або) дакументы, якія могуць быць атрыманы ад другіх дзяржаўных органаў, іншых арганізацый, у тым ліку  з рэгістра насельніцтва і іншых інфармацыйных сістэм (рэсурсаў), неабходных для ажыццяўлення адміністрацыйных працэдур.
       Запыт накіроўваецца органам загса ў парадку і тэрміны, прадугледжаныя артыкулам 22 Закона Рэспублікі Беларусь «Аб асновах адміністрацыйных працэдур» ад 28.10.2008 г. № 433-З -  не пазней  пяці дзён з дня рэгістрацыі заявы зацікаўленай асобы.
     Пасведчанні аб рэгістрацыі актаў грамадзянскага стану, іншыя дакументы і (або) звесткі,   таксама могуць быць прадстаўлены грамадзянамі самастойна.
      У выпадку запыту органам загса дакументаў і (або) звестак, складзеных на замежнай мове, неабходных для ажыццяўлення адміністрацыйнай працэдуры, іх перавод на адзін з дзяржаўных моў Рэспублікі Беларусь і яго натарыяльнае сведчанне забяспечваюцца зацікаўленай асобай.
     Па пісьмовай заяве зацікаўленай асобы, орган загса выдае дакументы і (або) звесткі (копіі запісаў актаў грамадзянскага стану, паведамленні аб адсутнасці запісу акта грамадзянскага стану, паведамленні, выпіскі, інфармацыйныя лісты і другое), якія паступілі на замежнай мове    для пераводу і  натарыяльнага сведчання ў адпаведнасці з патрабаваннямі заканадаўства.

